
Irailaren 6an egingo da Izki Traila eta distantzia laburrago bat egiteko aukera gehituko dio bere ohiko ibilbideari       

• Proba honen 5. edizioak 21 km izango ditu guztira, eta ingurumen-aberastasun itzela duen Izkiko parke naturaleko bidezidor eta gailur esanguratsuenetan zehar egingo da      

• Aurtengo berritasuna da 13 kilometroko ibilbide bat ere izango duela, distantzia laburragoa nahiago dutenentzat      


Vitoria-Gasteiz, 2026ko apirilak 1.- Iraila hilabete aproposa da kirola egiteko eta naturaz gozatzeko. Igandean, hilak 6, Izki Trail itzuliko da, Karrantan-Oskarbi Elkarteak eta Vital Fundazioak antolatuta, Arabako Foru Aldundiaren eta Arraia-Maeztuko Udalaren laguntzarekin. Izkiko Parke Naturalean zehar egingo da ibilaldia, 21 km guztira, ingurumen aberastasun handikoa den eremu horretako bidezidor eta gailur esanguratsuenetan zehar. Ibilbidea San Kristobal haitzaren azpian hasten da, eta Izki mendilerroko paraje ederretatik igarotzen da, Arabako hego-ekialdean, eta Arraia-Maeztu inguruan amaitzen da. Izena emateko epea apirilaren 4an irekiko da eta irailaren 1era arte egongo da zabalik www.kronoak.com webgunean.

Aurtengo nobedadea da probak 13 kilometroko ibilbidea izango duela distantzia laburra nahiago dutenentzat, eta, gainera, Arabako Atletismo Txapelketan sartuko da berriro, eta zirkuituko hitzordu puntuagarria izango da, nahiz eta bere “giro guztiz familiarrak eta hurbilak proba berezi bihurtzen duen”, adierazi dute antolatzaileek. Izena emateak irailaren 1era arte egin daitezke Kronoak.com webgunearen bidez. Prezioa 25 €-koa da 21k distantziaren kasuan eta 20 €-koa 13k distantziarako, eta parte hartzaileen gehieneko kopurua 250 korrikalarikoa da, distantzia bietan banatuta.

Ibilbidea Apilaizko eta inguruko kokalekurik erakargarrienak eta ezagunenak erakusteko diseinatu da. Ibilbidearen % 90 mendiko bidezidorretatik doa, eta 3 tontorretara igotzen da (San Kristobal, San Justi eta Ipurtika). Lasterketa ezin hobea da bai korrikalari aurreratuenentzat, bai publiko orokorrarentzat. 

Parte-hartzaileekin datozen pertsonek probak irauten duen bitartean bisita gidatu bat egiteko aukera izango dute. 

Izki Trailaren helburuen artean inguruneari eta bere ekosistemari balioa ematea dago. Horretarako, ibilbidea kontu handiz diseinatu da, eta neurri bereziak hartu dira antolaketan: hornidura-gune eta kontrol-puntu bakoitzean 25 m-ko eta 50 m-ko distantziara kokatuko diren zabor ontziak egongo dira, eta parte hartzaileek nahitaez erabili beharko dituzte. Ingurumen epaileak egongo dira ibilbide osoan zehar, eta 30 boluntario ere bai, kontrolatzen eta aholkatzen. Arau hori betetzen ez duten korrikalariak probatik kanpo geratuko dira. 

Ibilbideak ingurumen-aberastasun handiko lekuetatik    

Ibilbide bien irteera 9: 00etan izango da (proben artean hamar minutuko aldea izango da), Apilaiztik abiatuta.  

21K IBILBIDEA
21k proba, gero, pistatik joango da Izkirantz, Arregi alorretik, eta lehenengo tontorrera igoko da, Ipurtikara, balio kalkulaezineko pagadietan zehar; uharkatik jaitsiko da, eta berriro igoko da, oraingoan gaztainondoen eremutik (hazi-banku bat aurki daiteke gune horretan), eskalada maite dutenen paradisua den Apilaizko haitzetara. Handik, bigarren tontorrera igoko dira, San Kristobalera, eta Postariaren Bidetik jaitsiko dira. Parke naturalaren panoramika ikusgarria duen eta laua den lursailetik oso azkar igaro ondoren, lasterketaren azken tontorra iritsiko da, San Justi. Apilaizera itzultzeko mendi-mazela zeharkatuko dute Txarabitana bidetik, pagadien azken zatiari helduko diote Pagoaren Iturritik eta Gerardo López de Guereñu plazan helmuga marrara iritsiko dira. 

· (wikiloc) 

13K IBILBIDEA

13 km-ko distantzia berriak distantzia klasikoaren espiritu berari eutsi dio. Distantzia hori, bestea bezala, inguruko tokirik enblematikoenetatik igaroko da: irteeratik zuzenean sartuko dira uharkaren gunera, gaztainondoen tartea igaro ondoren San Kristobal gailurrera igoko dira, eskalatzeko haitzetatik igarota. Gailurra egin ondoren, Apilaizera itzuliko dira, ibilbide klasikoa igarotzen den pagadi tarte beretik. Ibilbide hori irisgarriagoa izan dadin, Ipurtika eta San Justirako igoerak kendu dira, baina gainerakoak egingo dira, eta, horrela, hornidura-guneak bat etorriko dira proba bietan.

· (wikiloc) 

[image: ]	

Vital Fundazioa | Komunikazioa      945 064 354 / 636 617 821    comunicacion@fundacionvital.eus     www.fundacionvital.eus

image1.png
[
lta[ FUNDAZIOA




image2.jpg




